
Тақриз

ба автореферати диссертатсияи Алимов Иззатулло 
Зинатуллоевич дар мавзуи «Синтез ва таҳқиқи ҳосилаҳои 
кислотаҳои холан бо бензо |в|тиофен-1,1-диоксидҳо», барои 
дарёфти дараҷаи илмии номзади илмҳои химия аз рӯйи 
ихтисоси 02.00.03- Химияи органикӣ

Ҳаминро зикр кардан ба маврид аст, ки имрӯз стероидҳо ва 
ҳосилаҳои сершумори он қариб дар ҳамаи соҳаҳо мавриди 
истифода қарор доранд. Аз ҳамин сабаб гузаронидани таҳқиқот 
дар самти синтез ва табдилоти ҳосилаҳои кислотаҳои холан яке аз 
масъалаҳои мабрам ба ҳисоб меравад. Лозим ба ёдоварист, 
ки дар байни ҳосилаҳои стероиди синтез ва табдилоти 
ҳосилаҳои нави кислотаҳои холан ҷойи хоссаро ишғол 
менамояд ва дар асоси онҳо моддаҳои наве синтез карда шудаанд, 
ки дар соҳаҳои тибб, ҳарбӣ, ороишӣ, кишоварзӣ ва 
монанди инҳо истифода бурда мешаванд.

Пешравии синтези органикӣ бештар ба таҳия ва баромади 
уселҳои нави интиҳобии истеҳсолот, ки ба маҳсулоти арзон ва 
дастрас асос ёфтааст, алоқаманд мебошад.

Дар байни синфҳои гуногуни пайвастаҳои органикӣ, 
ки имрӯзҳо таваҷҷӯи зиёдро ба худ ҷалб кардаанд, яке аз ҷойҳои 
намоёнро ҳосилаҳои кислотаҳои холан ишғол мекунанд. Ин аз он 
сабаб аст, ки ҳамин қисми молекула дар доираи васеи реагентҳои 
органикӣ мавҷуд аст, ки аҳмияти биологӣ ва физиологӣ доранд ва 
дар синтези маҳини органикӣ васеъ истифода мешаванд.

Бинобар ин, дикқати асосиро муҳаққиқ Алимов И.З. оид ба 
мавзуи «Синтез ва таҳқиқи ҳосилаҳои кислотаҳои холан 
бо бензо |в|тиофен-1,1-диоксидҳо», додааст. Кори мазкур 
актуалӣ буда, зеро худи реаксияи боҳамтаъсиркунии 
кислотаҳои холан бо спиртҳо, намакҳои натрий 1,1-диоксид бензо 
|в|тиофен-3-хлор-2-карбоксил, 2-амино-1,3,4-тиадизолил-5-8-(3-
бензо |в|тиофен-1,1-диоксидҳо), 6-хлор-2-метил- бензо |в|тиофен-1,1- 
диоксидҳо омӯхта шудааст. Бо вуҷуди ин, маълумот дар адабиёти 
илмӣ оид ба синтез ва омӯзиши кислотаҳои холан: аз ҷумла бо



бензо|в|тиофен-Зхлор-2-карбоксил, 2-амино-1,3,4-тиадизолил, кам буда, 

омӯхта нашудаанд. Аз ин лиҳоз, омӯзиши реаксияи боҳамтаъсиркунии 

кислотаҳои холан бо синфҳои органикии мазкур аз аҳамият холӣ набуда, 

эҳтимолияти амалӣ ва назариявӣ дорад.

Муҳаққиқ Алимов И.З. дастовардҳои илмии зеринро ҳамчун натиҷаҳои 

навгонии илмии таҳқиқот пешниҳод кардааст:

1. Синтези эфирҳои мураккаби кислотаҳои холан бо истифода аз спиртҳои 

гуногун дарёфт карда шуд;

2. Рафтори эфирҳои 1,1-диоксид бензо/в/тиофен-Зхлор-2-карбоксил, 1,1- 

диоксид бензо/в/тиофен-Зхлор-2-карбоксил таввасути реаксияҳои 

химияви омӯхта шудааст.

3. Шароити оптималии синтези 2-амино -1,3,4-тиадизолил-5-8-(3- 

бензо|в|тиофен-1,1-диоксид) кислотаҳои холан, бо мақсади омӯзиши 

рафтори мувофиқ дар реаксияҳои ҷойивазкунии нуклеофилӣ бо 

хлорангидҳои кислотаҳои гуногун дарёфт карда шуда, нишон дода 

шудааст, ки баромади 2-амино -1,3,4-тиадизолил-5-8-(3-бензо|в|тиофен- 

1,1 -диоксид) кислотаҳои олӣ зиёд мешавад.

4. Омӯзиши заҳрнокии шадиди пайвастаҳои синтезшуда дар муқоиса бо 

маҷмаагиёҳи Саразм.

Ҳамин тариқ дар кори диссертатсионии мазкур, коркарди методикаи 

синтези эфирҳои мураккаби кислотаҳои холан ба роҳ монда шуда, оид ба синтез, 

боҳамтаъсиркунии бензо|в|тиофен, 2-амино-1,3,4-тиадизолил ва омӯзиши 

хосиятҳои биологии онҳо дар моделҳои гуногуни фармакологӣ дар муқоиса бо 

маводи растанигӣ сӯхан меравад.

Хулоса автореферати диссертатсияи Алимов Иззатулло Зинатуллоевич 

дар мавзуи «Синтез ва таҳқиқи ҳосилаҳои кислотаҳои холан бо 

бензо|в|тиофен-1,1-диоксидҳо», бо мазмуну муҳтаво, масъалагузорӣ, 

муҳокимарониҳои муфассал ва хулосабарориҳои амиқу дақиқ кори комили 

илмӣ ва таҳқиқоти пурра анҷомёфта мебошад. Мақолаҳои илмии чопнамудаи 

муҳаққиқ мазмун ва мӯҳтавои асосии диссертатсияро инъикос мекунад.



Автореферати диссертатсия ба талаботи Комиссияи олии 

аттестатсионии назди Президенти Ҷумҳурии Тоҷикистон комилан ҷавобгӯ 

мебошад. Аз ин рӯ, Алимов Иззатулло Зинатуллоевич барои дарёфти дараҷаи 

илмии номзади илмҳои химия аз руйи ихтисоси 02.00.03-Химияи органикӣ 

сазовор аст.

Номзади илмҳои химия, дотсент, 
декани факултети илмҳои табии 
филиали Донишгоҳи давлатии Москва 
ба номи М.В. Ломоносов 
дар шаҳри Душанбе М.М. Акбарова

